Inngangur
Í 2004 hevði Ísland formansskapin í Ráðharraráði Norðurlanda, og sambært siðvenju
varð formansskrá fyri árið løgd fram. Skráin, ið er ein samansjóðing av íkøstum frá
øllum íslendskum ráðharrastovum í Íslandi, hevði sum yvirskrift tilfeingi
norðurlanda, hetta varð sundurgreinað í fólkaræði, mentan og náttúra.
Eins og vanligt er, heldur ein formansskapur fram við tí virksemi, ið undanfarni
formansskapur setti í verk, og leggur sínar egnu ætlanir afturat.

Eitt sindur grunt kann sigast, at høvuðsevnini í formansskránni fyri 2004 vóru:
-    At greina støðuna fyri fólkaræðini í norðurlondum, við støði m. a. í sokallaðum "magtudredninger" ið nýliga eru gjørdar í Noregi og Danmark. 
-    At fara undir í verki at fremja tilráðingarnar, ið eru í frágreiðingini, “Vestnorden i det nordiske samarbejde", ið millum annað mæla til at styrkja samstarvið í útnorði og stevna ímóti samstarvi millum norðurlond og grannarnar í og kring Norður Atlantshav.
-    Framhaldandi at fylgja teirri stevnu at rudda burtur tær forðingar, ið eru, tá samstarvast skal tvørtur um landamørk í Norðurlondum.
Fólkaræðisnevndin
Ein bólkur av fólki við umboðum úr øllum átta norðurlondum varð settur at
kanna hvørjum trupulleikum fólkaræðið fór at møta tey næstu 25 árini.
Tað at kanna framtíðina hjá fólkaræðunum, var í verki at fremja eina tilráðing, ið
Norðurlandaráðið setti fram í 2002, og sum mælti til, at fólkaræði sum
stýrisformur varð kannað og umrøtt. Formaður í hesum bólki var Kristin
Astgeirsdóttir, søgufrøðingur og fyrrverandi altingsmaður. Føroyska umboðið í
bólkinum var Stjórnmálafrøðingurin Ingibjørg Berg, aðalskrivari hjá
Kommunusamskipan Føroya.

Bólkurin fekk sera opið mandat, men skuldi tó byggja kanning sína á áður nevndu
"Magtudredninger" í Noregi og Danmørk frá árinum 2003 og "demokratistrategi" ið sviar samtyktu í 2001 við tí fyri eygað at styrkja fólkaræði í landinum.
Bólkurin avmarkaði verkevnið sítt til:
-
Tað staðbundna (lokala) fólkaræði og hvørja ávirkan uppgávubýtið millum
stat og kommunur hevur á fólkaræðið.
  -    Luttøka borgaranna í stjórnmálum og nýggjar leiðir til at fremja ávirkan á                       stjórnmál.
-    Hættir at nýta kunningartøkni til at styrkja fólkaræði.
Bólkurin endaði starv sítt við ársbyrjan 2005. Tá varð ein frágreiðing frá bólkinum um kanningina og eitt greinasavn givið út, har 14 norrønir frøðingar hava skrivað um støðu fólkaræðisins við endan av 20. øld.
Í frágreiðingini, sum bólkurin handaði samstarvsráðharrunum tann 19. januar í ár, eru ábendingar um, hvussu gongdin í fólkaræðunum kanska fer at verða, eisini eru tilráðingar til stjórnirnar í norðurlondum.
Norðurlond í vestri
Ein táttur í áherðslu Íslands í formansárinum var at fáa gongd á tey átøk, ið vóru
tilmæld í frágreiðingini "Vestnorden i det nordiske samarbejde".Frágreiðingin varð framløgd í 2003.

Størsta verkevni um Útnorður, ið varð framt í formansárinum, var greining av
samferðsluni sjóvegis og loftvegis millum londini í Utnorði og millum Utnorður
og umheimin, Rannsóknardeild Háskóla Islands á Akureyri stóð fyri kanningini.
Niðurstøðurnar eru til skjals í "Fly- og skibstrafik i Vestnorden, hvorfra og hvorhen?"
Annað verkevni var at fáa í gongd samstarv millum Norðurlond og grannarnar í vestri, at styrkja verandi atlantssamstarv NORA soleiðis, at stovnurin kann spæla ein størri leiklut í samstarvinum í Norður Atlantshavi.
Eisini hevur verið tosað um møguleikan fyri, at Útnorðurgrunnurin verður broyttur soleiðis, at grannarnir í vestri kunnu gerast medeigarar í grunninum, eins og gjørt er við norrøna íløgubankan, har Baltalond eru vorðin medeigarar.
Marknaforðingar í Norðurlondum
Sokallaða Norrback- frágreiðingin, ið kom út 2001, vísti á, at tað als ikki var so lætt at virka og flyta seg tvørtur um landamørk í norðurlondum, sum norðurlandasamstarvið vanliga segði frá.

Tá sviar tóku við formansskapinum fyri ráðharraráðið 2003, settu teir fyrrverandi danska forsætisráðharran Poul Schlüter at standa fyri arbeiðinum at beina burtur marknaforðingar í norðurlondum. Tá Ísland tók við formansskapinum 1. jan. 2004 varð avgjørt, at Schlüter skuldi halda fram við hesum starvi. Tey fyrstu átøkini vóru gjørd fyri at lætta um hjá fólki at flyta seg óheft um landamørk. Síðan varð fokus sett á slíkar forðingar, ið tarna vinnunum at virka frítt tvørtur um landamørk, í hesum sambandi sendi landsstýrismaðurin við ábyrgd fyri norðurlandasamstarvi bræv til vinnufeløg, fyritøkur, fakfeløg og onnur um at boða frá, um nakar hevur royndir av slíkum marknaforðingum her heima ella í øðrum norðurlandi.
Norðurlandasamstarv forsætisráðharra
Ársfundur ráðsins í Stokkhólmi 1.-3. november 2004
Sum vanligt hildu forsætisráðharrarnir fund við sínar baltisku starvsbrøður, fund sínámillum, fund við stjórnarleiðararnar úr Grønlandi, Føroyum og Álandi og eisini fund við Ráðsstjórnina. Av tí, at tað ikki bar Jóannes Ejdesgaard, løgmanni, til at verða á ársfundinum, so møtti Bjarni Djurholm, varaløgmaður, í hansara stað á fundi við forsætisráðharrarnar. Varaløgmaður møtti eisini á fundi við umboð fyri Áland og Grønland.

Á fundinum við forsætisráðharrarnar greiddi Halldor Ásgrímsson, sum var fundarstjóri, frá um tað virksemi, ið verið hevði orsakað av formansskapi íslendinga. Frágreiðingin fekk góða móttøku, og Ísland fekk almikið rós fyri sín formansskap.
Danski forsætisráðharrin Anders Fog Rasmusen kunnaði um formansskrá Danmarkar fyri 2005, heitið á hesi skrá er "Norden i en ny tid, Viden , Dynamik og Samarbejde". Undirtøka var fyri sjónarmiðunum í donsku skránni, at neyðugt er at kanna norðurlandasamstarvið í ráðharraráðnum, við tí fyri eygað, at samstarvið gerst meira miðsavnað og meira einfalt, soleiðis at samstarvsøkini møguliga gerast færri men størri.

Eisini boðaði Anders Fog Rasmusen frá, at tann áherðsla, Ísland í sínum formansskapi, hevði lagt á Útnorður, fór at halda fram undir danska formansskapinum í 2005. Á hesum fundi varð kunnað um NMR-ætlanina um burðardygg Norðurlond 2005 - 2008,  og ætlanin fekk fulla undirtøku frá fundinum.
Føroysk umsókn um fullgildigan limaskap í NMR og NR
Tann 18. mars 2003 samtykti Løgtingið við aðru viðgerð við atkvøðunum 30-0-0 uppskot til samtyktar, lagt fram av landsstýrinum, at Føroyar skuldi søkja um fullgildigan limaskap í Ráðharraráðnum og í Norðurlandaráðnum.
Tann 6. mai 2003 varð umsókn um limaskap send til danska forsætisráðharran, ið varð biðin um at senda umsóknina til Norðurlandaráðið og Ráðharraráðið við viðmælum frá donsku stjórnini. Umsóknin var undirskrivað av løgmanni Anfinni Kallsberg og varaløgmanni Høgna Hoydal.
Í skrivi, dagfest 15. september 2003, boðar forsætisráðharrin løgmanni frá, at stjórnin er sinnað at viðvirka til at styrkja støðu Føroya í norðurlanda samstarvinum, men ger samstundis vart við, at tær broytingar, ið skulu gerast, mugu vera innan karmarnar av donsku grundlógini. Tað tykist í løtuni óhugsandi, at danska stjórnin fer at fremja tiltøk, ið eru í stríð við grundlógina.
Tað, ið sær út til at standa okkum í boði, eru helst væl rúmari ræsur innan samstarvið, enn vit hava í dag, men hvat tað snýr seg um, er ikki greinað enn. Hetta skulu nevndir í NMR og NR gera.
Av tí at uppskotið til samtyktar snúði seg um at søkja um fullgildigan limaskap og at verða kontraherandi partur í norðurlanda samstarvinum, og danir hava sligið fast, at hesar sømdir kunnu vit ikki fáa, so er tað ein tulkingarspumingur, hvussu langt hetta mál í veruleikanum er komið.
Starv samstarvsráðharranna
Sitandi landsstýri tók við 3. februar 2004, og landsstýrismaðurin Jógvan við Keldu tók við ábyrgdini av norðurlanda samstarvinum. Fram til 3. februar røkti Høgni Hoydal, landsstýrismaður, hesa uppgávu.
Tað eru samstarvsráðharrarnir og forsætisráðharrarnir, ið seta út í kortið hvønn veg norrøna samstarvið skal ganga. Eitt av stóru økjum samstarvsráðharra er at ansa eftir, at samstarvið gongur tær leiðir, ið lagdar eru, so at samstarvið er í tráð við politiska viljan í norðurlondum.
Annað stóra økið er fíggjarætlanin fyri Ráðharraráðið og at býta játtanina millum tey ymsu samstarvsøkini.
Tað eru samstarvsráðharrarnir, ið varða av norrønu ætlanini um burðardygg
Norðurlond.

Norrøna samstarvsnevndin NSK er umboð samstarvsráðharra og fyrireikar fundir
teirra, eisini er NSK stýri fyri aðalskrivstovu ráðharraráðsins í Keypmannahavn.
Fíggjarætlan fyri Ráðharraráðið
Fíggjarætlanin fyri 2004 javnvigaði við 817,5 mió.DKK. Hetta er mestsum tað
sama sum í 2003, og sigast kann, at í roynd og veru hevur fíggjarætlanin verið
óbroytt seinastu tíggju árini.

Sum nevnt frammanfyri verður virksemið í Ráðharraráðnum kannað í 2005, og helst verður tað broytt eisini. Væntast kann, at hetta fer at síggjast aftur í komandi fíggjarætlanum.
Broytta samstarvið við Baltalond og Russland
Frá tí at kunnugt varð, at Baltalond fóru at fáa limaskap í EU, hevur NSK endurskoðað samstarvið við Baltalond. Nú Baltalond eru vorðin limir í EU, skal meginreglan fyri samstarv verða tann, at samstarvið verður framt millum javnsettar partar, og at allir partar í samstarvinum skulu verða við til at fíggja samstarvið.
Norðurvíddin ( Northern Dimension ) og samstarvið við EU
Ráðharraráð norðurlanda hevði virknan leiklut í sambandi við, at 2. menningarætlan EU's fyri Norðurvíddina - Northern Dimension Action Plan II -,sum røkkur um tíðarskeiðið 2004 - 2006, varð fyrireikað og givin út. Norðurvíddin røkkur úr Íslandi í vestri til útnorður-Russland í eystri og frá Barens-Kara høvum í norði til suðurstrendur Eystrasalts í suður. Ráðharraráðið er ein sjálvsagdur viðspælari, tá tað snýr seg um Norðurvíddina, og eisini er Ráðharraráðið tann fleirtjóða felagsskapur, ið er í bestu støðu at taka virknan lut í fremjanini av menningarætlanini fyri Norðurvíddina, bæði tá tað snýr seg um búskap, samferðslukervi, fyriskipan og uppbyggjan av netverkum. Aðrir felagsskapir, ið hava leiklut í hesi ætlan, eru Eystrasaltsráðið (CBSS, Counsil ot the Baltic Sea States), Barentsráðið (BEAC, Barents Euro Artic Counsil) og Arktiska Ráðið (AC, Arctic Counsil).

Menningarætlanin fevnir um mong ymisk økir, so sum almannamál, búskaparmál, heilsumál, trygdarmál, stríð ímóti skipaðum brotsgerðum og annars mangt annað, ið ávirkar livikorini hjá fólki í hesum økjum.

Eisini fevnir ætlanin um at bøta korini í Kaliningrad økinum innan fyri fyrisiting, umhvørvisvernd og vernd móti kjarnorkudálking og  samstarv um orkumál, mentamál og arbeiðsmarknaðarmál.
Burðardygg Norðurlond 2005 - 2008
Samtykt Norðurlanda um burðardygga menning hevur verið endurskoðað síðan 2003, og varð endurskoðanin lokin í august 2004. Nýggja ætlanin varð løgd fram á ársfundi Norðurlandaráðsins í Stokkhólmi.

Burðardygg menning fevnir um øll økir í norrøna samstarvinum.Londini hava hvørt í sínum lagi ábyrgdina av, at ásetingarnar í samtyktini verða fylgdar. Innan norrøna samstarvið eru tað Samstarvsráðharrarnir og samstarvsnevndin, ið hava ábyrgdina av samtyktini
Tað nýggja í hesari samtykt er, at nú eru búskapar- og almannamál eisini fevnd av
ætlanini um burðardygga menning. Ætlanin varð samtykt av samstarvsráðharrunum 10. desember 2004 í Reykjavík.
EXPO 2005
A heimsframsýningini, ið verður í <aichi í Japan 25. mars - 25. september fara
Norðurlond at sýna fram í felag. Sambært samtykt vinnumálaráðharranna fekk
fyrireikingin til framsýningina innivist hjá Ráðharraráðnum, og har varð sett á
stovn serstøk skrivstova, ið skal verða virkin til 1. mars 2006.

Í  felag leggja tey fimm norðurlondini um 50 mió. DKK sum grundfígging í EXPO
2005. Ráðharraráðið hevur játtað 5 mió DKK til EXPO 2005 at gjalda í
tiðarskeiðinum 2003 - 2005.

Fyrrverandi forstjórin í FINPRO (Finska útflutningsráðið ) Perti Huiti er
forstjóri fyri norrønu luttøkuni í EXPO 2005, og er hann dagligur leiðari á
skrivstovuni í Keypmannahavn.
Tað eru vinnumálaráðharrarnir, ið hava ábyrgdina av hesari verkætlan.
Samstarv við Norðurlandaráðið
Sum vanligt er, hevur sera gott samstarv verið millum Ráðharraráðið og Norðurlandaráðið. Regluligt samband hevur verið millum NMR og NR, tá fíggjarætlanin verður gjørd. Dentur hevur verið lagdur á, at fíggjarætlanin so gott sum gjørligt endurspeglar politisku raðfestingarnar bæði í Ráðharraráðnum og í Norðurlandaráðnum.
Sum nevnt varð ársfundur ráðsins hildin í Stokkholm fyrstu dagarnar í november. Í orðaskifti millum NMR og NR varð semja um at royna at tálma talið á tilráðingum, ið ráðið letur stjórnunum í norðurlondum. Við fundarlok var talið 31, við fundarlok 2003 var talið 71.
Formansskrá dana fyri 2005
Sum áður nevnt, eru tað danir, ið hava formansskapin fyri ráðharraráðnum í 2005, og formansskráin varð almannakunngjørd á ársfundinum. Høvuðsevnini í skránni eru "Viden, dynamik og samarbejde". Evnini sipa til, at vit eru nú í vitanarsamfeløgunum, og tað er neyðugt, at samstarvið er ágrýtið og tekur ímóti teimum avbjóðingum, ið standast av alheimsgerðini.

Undir danskari leiðslu er NSK farið undir at endurskoða norðurlanda samstarvið í NMR, og væntandi seta fram uppskot um broytingar, men hvørjar og hvussu stórar kann ikki sigast í løtuni.
Økissamstarv, MR-REGIONAL/NERP
Norrøna Ráðharraráðið MR-REG hevur ábyrgdina av tí regionala samstarvinum í
Norðurlondum. Tí dagliga virkseminum tekur embætismannanevndin NERP sær av.

Samstarvið í árinum varð framt sambært ásetingunum í samstarvsskrá galdandi fyri tíðarskeiðið 2001-2005.
Víða um norðurlond eru politikarar, embætisfólk og onnur virkin í samstarvi
tvørtur um landamørk. Økissamstarvið í norðurlondum er blivið meira fjøltáttað,
nú norðurlond eru heilt ella partvís við í EU-interreg samstarvinum. Føroyar eru við í INTERREG III B, The Northern Perephery Programme. Í vissan mun hevur økissamstarvið tey seinnu árini eisini fevnt um Baltalond, men nú Baltalond eru vorðin limir í EU, verður hetta samstarv helst broytt. Fyrr varð samstarvað við Baltalond, hereftir verður samstarvað við hvørt ríkið sær.

Ráðharrarnir møttust á fundi í Stokkhólmi 31. oktober, har teir samtyktu nýggju
samstarvsskránna fyri økissamstarv. Hesi samstarvsskrá hevur NERP arbeitt við
stóran part av árinum.

NORA, ið er stovnur undir Mr-REG/NERP, hevur ofta verið havt á lofti ígjøgnum árið, Utnorðurgrunnurin boðaði frá, at orsakað av tí, at rentustøðið var so avbera lágt, fór grunnurin bert at megna at gjalda NORA ein lítlan brotpart, av tí, ið ætlanin er, at hann skal gjalda um árið, nevniliga upp til 1,5 mió. DKK .

Eisini hevur NORA verið kannað av eksternum konsulenti. Kannað varð hvat
NORA hevur fingið av skafti, og hvat væntast kann frameftir. Kanningarúrslitið
var positivt fyri NORA.

A fundum í Reykjavík og í Keypmannahavn greiddi starvsmaður, ið Ráðharraráðið hevur í ESPON ( European Spatial Planning Observation Network)  frá virksemi stovnsins.

ESPON er stovnur, ið vegna EU skal fylgja við hvat londini takast við á tí
regionalpolitiska økinum.
Regionalpolitikkurin í EU er aftan á landbúnað tað øki, ið fær flest pengar at
arbeiða við.
Frágreiðing frá Mentamálaráðnum

Undirvísingar- og mentanarøkið
í 2004 varð Nordplusskipanin broytt frá 10 stuðulsskipanum til 5 stuðulsskipanir. Hóast talið av stuðulsskipanum lækkaði, so fevna tær 5 stuðulskipanirnar stórt sæð um somu øki, sum tær 10 fevndu um áður. í nýggju skipanunum hava Føroyar fingið sjálvstøðugan status, t.v.s. at vit kunnu søkja stuðul úr øllum skipanunum á jøvnum føti við hini Norðurlondini. Hetta var ikki gjørligt áður, tí Føroyar, Grønland og Danmark taldu bert sum eitt land, meðan tað nú kann telja upp til 3 lond. Henda broyting hevur við sær, at vit fáa munandi betri møguleikar fyri at taka lut.
Tær fimm Nordplus skipanirnar (Nordplus Junior, Nordplus, Nordplus Vaksin, Nordplus Mál og Nordplus Granni) verða í Føroyum umsitnar av Altjóða Skrivstovuni (www.ask.fo").
Sáttmálin um útbúgvingarfelagsskap á miðnámsstøði ("OVERENSKOMST mellem Danmark, Finland, Island, Norge og Sverige om nordisk uddannelsesfællesskab pá det gymnasiale niveau (det almene gymnasium og erhvervsskoleme")) varð endurnýggjaður á heysti í 2004. Vit eru partar av hesum samstarvi.
í 2004 varð gjørt av at seta á stovn NORDFORSK, sum tók støði í hvítbókini um
norðurlendska gransking og innovatión (NORIA - Nordic Research and Innovation
Area). í sambandi við arbeiðið við hvítbókini og stovnsetan av NORDFORSK, luttóku
Føroyar  í tilvísingarbólkinum umboðandi Føroyar, Grønland og Áland. Føroyar hava
saman við Grønlandi og Álandi fingið umboð í nevndina fyri NORDFORSK sum
eygleiðarar. NORDFORSK fer formliga til verka frá 1. januar 2005.

NSS (Norðurlendskt skúlasamstarv)
NSS hevur 4 fundir árliga. NSS viðger mál eftir egnum ynski og eftir áheitan frá EK-
U. Tá ið málini eru liðugt viðgjørd í NSS, verða málini løgd fyri EK-U til støðutakan.
Harumframt skipar NSS regluliga fyri ráðstevnum innan ymisk evni, sum verða viðgjørd
ella sum eru av serligum áhuga.

Fundirnir hava verið  í Danmark (NMR),  Litava (Vilnius),  Íslandi  (Reykjavík)  ogDamark (Lyngby).

Evnini, sum hava verið viðgørd, eru í høvuðsheitum eftirmetingarindikatorar (OECD
v.m.),  dygd og  dygdarskipanir,  lesiførleiki,  samstarv  í nærumhvørvinum  (Estland,
Letland, Litava og Norðurvest Rusland),  yrkisútbúgvingar (Norðurlond - Europa),
gymnasiala avtalan millum norðurlond, javnstøða og vegleiðing og vegleiðaraskipanir.
Fyri Føroyar hava serliga Education at a Glance og PISA-kanningarnar hjá OECD, gymnasiala avtalan millum norðurlond, yrkisútbúgvingar og dygdar- og vegleiðaraskipanir verið av serligum áhuga.
IT-Policygruppen
í 2004 hava verið hildnir 5 fundir, har tann eini var ein videofundur.
Fundirnir hava verið í Danmark (Hellerup), Noreg (Tromsø), Íslandi (Reykjavík) og í
Belgia (Brússel). Videofundurin varð hildin á netinum.

Fundirnir hava verið skipaðir í tveir dagar, har annar dagurin hevur verið temadagur um
ymisk KT-evni, ofta á ferð til ymisk framkomin royndar- og arbeiðsøki (State of the
Art). Hin dagurin hevur so verið fundur, har dagsskráin hjá IT-P hevur verið til
viðgerðar.

Dømi um temaevni: KT-trygd, cyber-crime, ídnaðarnjósning, videostevnur, innovativir
skúlar (dømi: Nærum amtsgymnasium), artisk universitet, artisk gransking, telemedisin,
The Bologna Process - Distance Education and Flexible-Learning as a Driving Force ?
Dømi   úr  fundarskránni:   VATN-projektið,   Distanceundervisning  (formandsskabets
konference), Open Source, Nordunet3, Indikatorer for effekten af anvendelse af IT i
skoleme, policydokument til EK-U (ætlandi liðugt februar 2005).
Í skrivi, dagfest 17. desember 2004, verður sagt soleiðis "Nordisk ministerråd for uddannelse og forskning har besluttet at nedlægge IT-policygruppen fra 1. januar 2005."

IT-policegruppen,   sum  hevur  arbeitt  síðani   1996,  er  tískil  nú  farin  í  søguna.
Uppgávurnar, sum IT-P hevur tikið sær av, skulu frameftir í ein ávísan mun røkjast av
NORDFORSK.
Um arbeiðið í Stýrisbólkinum fyri vaksnamannalæring, SVL
SVL hevur seinastu tíðina arbeitt nógv við spurninginum um, hvussu vit kunnu menna innihaldið í norðurlendska samstarvinum um vaksnamannalæring, og hvussu samstarvið skal verða skipað fyri at gagna fjøldini sum best. Innihald og skipan av norðurlendska samstarvinum má fylgja við í menningini bæði við atliti at politiskari raðfesting og samfelagsligum broytingum. Kappingarførið í samfelagnum og hjá tí einstaka setir alsamt størri krøv til útbúgving og førleikamenning soleiðis, at borgarin má verða førur fyri at dagføra sín kunnleika og ogna sær nýggjan førleika.
Fyri at styrkja norðurlendska samstarvið um vaksnamannalæring leggur SVL áherðslu á, at Norðurlond læra av royndunum hvør hjá øðrum og samstarva um felags avbjóðingar. Hetta verður gjørt við atliti at allari læring, bæði tað sum fólk ogna sær í útbúgvingarverkinum, í øðrum skipanum ella á arbeiðsplássum.
Sum liður í hesum arbeiði hevur SVL ábyrgd av tveimum skipanum, Nordplus Vaksin og Netverksskipan fyri vaksnamannalæring, NVL.
Føroyar hava umboð í báðum hesum skipanum. Holger Arnbjerg í Altjóða skrivstovuni umsitir Nord Plus skráirnar og Rói Patursson, leiðari á Føroya Fólkaháskúla, er samskiftisfólk í NVL.
Til tess at styrkja føroyska leiklutin í norðurlendska samstarvinum innan vaksnamannalæring, hava umboðini fyri Føroyar í SVL, Nordplus vaksin og NVL, gjørt av at hava regluligar fundir fyri at fáa í lag samstarv millum vaksnamannalæring í
Føroyum og hinum Norðurlondunum soleiðis, at føroyingar taka lut í verkætlanum, sum eru viðkomandi fyri fólkaupplýsing, útbúgvingar og arbeiðspláss hjá okkum.
Nordplus Vaksin
Norðurlendska Ráðharraráðið gjørdi av á sumri í 2003 at seta í verk eina norðurlendska skipan, Norðplus Vaksin, sum skal veita stuðul til verkætlanir, netverkssamstarv og annað virksemi við atliti at vaksnamannalæring.
Nordplus Vaksin virkar fyri samstarvi og menning innan vaksnamannalæring við atliti at fólkaupplýsing og undirvísing fyri vaksnum. Skipanin byggir á eina breiða fatan av vaksnamannalæring í framhaldandi menningini av tí norðurlendska samstarvinum.
Sjónarmiðið er, at tað skal vera eitt samspæl millum skipaðar útbúgvingarstovnar, aðra læring og læring í arbeiðslívinum, tí at hetta eru týdningarmiklir tættir í vaksnamannalæring.
Endamálið er at stuðla virksemi, sum fremur, at
· Samsvar er millum politiskar raðfestingar og verkætlanir
· Ymiskir málbólkar kunnu fremja málrættað samstarv um at skapa og menna góð
líkindi fyri vaksnamannalæring

· Norðurlond verða eitt undangonguøki fyri menning av menniskjansligum førleikum

Norðplus vaksin veitir í høvuðsheitum stuðul til
-
Ferðing   og   uppihald   í   sambandi   við   samstarv   sum   fyrireikandi   fundir,
eftirútbúgving, háskúla, lestrarvist og næmingaskifti
Samstarv um verkætlanir á netinum um ávís evni
-
Menningarverkætlanir
-    Verkætlanir     í     skráseting     og     greining     av     ymsum     viðurskiftum     í    vaksnamannalæring
Upphæddin fyri ferðing til og úr Føroyum var í Norðplus Vaksin skipanini ásett til 2000 kr. Sama var galdandi fyri Ísland. Umboðini fyri Føroyar og Ísland løgdu fram uppskot um at hækka hesa upphædd, so hon var í samsvari við veruliga kostnaðin. Stýrisbólkurin samtykti á fundi í heyst at hækka upphæddina til 4000 kr.
NVL
Norðurlendska Ráðharraráðið hevur gjørt av, at frá 1. januar 2005 verður skipað ein
norðurlendsk Netverksskipan fyri Vaksnamannalæring, NVL.
Føroyar hava eitt samskiftisfólk í NVL. Arbeiðið verður lønt við kr. 100.000 til sjálvstýrandi økini og kr 250.000 til hvørt av hinum Norðurlondunum.
Arbeiðið hjá samskiftisfólkinum er at hava samskifti við NVL við atliti at arbeiðsøkjunum hjá netverksskipanini, at samstarva við feløg og stovnar, sum skipa fyri útbúgving fyri vaksnum. Føroyar samskifta við fyrisitaran fyri Norðplus vaksin í Føroyum og hava ábyrgd av netverki í tí arbeiðsøki, viðkomandi umboðar.
Høvuðsuppgávan hjá NVL er at stuðla og menna norðurlendskt samstarv um fólkaupplýsing og læring fyri vaksnum og skal m.a.
· Fremja og seta í verk samstarv millum norðurlendsk feløg og stovnar, sum
arbeiða við vaksnamannaundirvísing
· Stuðla verandi og seta í verk nýggj netverk í ávísum evnis- og samstarvsøkjum
· Stimbra samskifti og kunning um vaksnamannaundirvísing
· Kunna    um     úrslit    og    royndir    frá    norðurlendskum    samstarvi     um
vaksnamannundirvísing
· Fylgja við hvussu vaksnamannaundirvísingin mennist í Norðurlondum
· Seta á stovn og reka eina netverksskipan, ið er grundað á ein samskiftis- og
kunningarpall fyri norðurlendskum sarnstarvi um vaksnamannaundirvísing
· Seta í verk virksemi, fundarstøð og kanningararbeiði
· Fáa  til vega tilfar, sum Ráðharraráðið kann brúka sum grundarlag fyri at taka
avgerð í málum
· Loysa uppgávur eftir áheitan frá Stýrisbólkinum fyri Vaksnamannalæring (SVL)
Mentanarsamstarvið
Samstarvið á mentanarøkinum hevur, umframt vanligu avgreiðslumálini, verið merkt av nøkrum stórum yvirskipaðum málum. Av hesum er tann sonevnda Sandelin-frágreiðingin tað týdingarmesta málið. Bakstøðið fyri hesi frágreiðing er ein avgerð hjá MRK um at umskipa mentanarsamstarvið hjá norðurlendsku mentamálaráðharrunum. Meira nágreiniligt merkir hetta, at Ann Sandelin var álagt at kanna og útgreina níggju navngivnar samstarvsstovnar, listasamstarvið umvegis listanevndirnar (kunstkomiteerne) og stuðulskipanirnar innan mentanarsektorin sum heild. Frágreiðingin fevndi um allar mentanarstovnar innan samstarvið hjá MRK og sostatt eisini um Norðurlandahúsið í Føroyum. Eisini skuldi Sandelin koma við uppskoti til nýggjan fyrisitingarligan bygnað fyri mentanarfyrisitingina hjá NMR í Keypmannahavn.
Ítøkiligu uppskotini vóru mong í tali og mest víðgongda uppskotið var tilmæli um at skipa eitt Nordisk konstråd at koma í staðin fyri listanevndirnar. Hartil kom uppskot um at savna fíggjarliga tilfeingið í einum Nordisk konstfond, ið skuldi fíggja allar stuðulsskipanir, mobilitetsporgrammini og residensprogrammini. Nordiska konstrådet skuldi verða sett saman av umboðum frá mentanarráðunum í teimum einstøku londunum. Endamálið við hesum broytingum var at skapa ein greiðan skilnað millum politiska stýring, fyrisiting og operativt virksemi og millum stuðulsskipanir, samstarvsverkætlanir og egin tiltøk.
MR-K helt hesi uppskot vera í so vfðgongd og gjørdi tí á seinasta MR-K fundi av at seta embætismannabólk at orða endaligt uppskot til nýskipan av øllum mentanarsektorinum hjá Norðrlendska ráðharrastovninum. Umboðið hjá sjávlstýrandi londunum í hesum bólki er J. Dalsgaard, deildarstjóri í Mentamálaráðnum. Arbeiðið hjá bólkinum skal verða liðugt fyri summarfrítíðina. Aðalmálið hjá hesum umboðið er at síggja til, at sjálvstýrandi londunum verða tryggjað mest møguliga ávirkan á nýggja bygnaðin og so at tryggja, at norðurlendsku húsini og stovnarnir ikki á nakran hátt gerast verri fyri enn í dag, heldur eigur tað at verða so, at støða teirra verður bøtt og tryggjað.
Umfamt spurningin um nýggjan bygnað hevur samstarvið snúð seg um grannalandssjónvarp, játtanir til mentanarligar verkætlanir o.a.
Ungdómssamstarvið

BUK skifti arbeiðshátt í 2003 til eitt proaktivt organ, har BUK fer inn sum samstarvspartnari í menningini og verksetingini av verkætlanum innan tey fýra høvuðsøkini í handlingsplaninum 2002-2006. BUK ger sær ómak til tess at fáa allar verkætlanir at fevna um øll Norðurlond, og ikki bert tvey-trý av teimum stóru.
Ein av teimum verkætlanunum, ið arbeitt hevur verið nógv við eisini í føroyskum høpi, er etableringin av "netarena fyri filmáhugaðan ungdóm". Hetta byggir víðari á eina líknandi norska verkætlan, og er bæði ein portalur, men eisini eitt web-baserað videoverkstað við professionellari afturmelding. BUK samstarvar við skandinavisku filmsinstituttini um verkætlanina, sum fer at hava ein samlaðan figgjarkarm uppá DKK 12-14 mió. BUK søkti og fekk DKK 2,6 mió í stuðli frá strategisku stuðulspuljuni hjá Mentanarráðharrunum. BUK sjálvt hevur játtað DKK 2,1 mió yvir tvey ár. Videoverkstaðið í Margarinfabrikkini verður við í verkætlanini.
BUK hevur somuleiðis avgjørt, at næsta Ung i Norden verður í Føroyum 2006. Væntað fíggjarætlan uml. DKK 2 mió, har BUK væntandi kemur at fíggja eina helvt ella so. Norðurlandahúsið fyri- og samskipar UiN í Føroyum. Hetta verður størsta norðurlendska ungdómsmentanarlega í Føroyum nakrantíð.
Heimasíðan og kunningarmiðilin hjá BUK, Valhalla, fekk nýtt skap og innihald sum part av nýggjari kunningarstrategi. Føroyar hava sín egna redaktør.
Frágreiðing frá Heilsufrøðiligu starvsstovuni

Norðurlanda samstarv innan umhvørvisøkið - status árslok 2004

Føroyar hava verið rættiliga virknar í tí norðurlendska umhvørvissamstarvinum. Umhvørvismálaráðharrar fundast regluliga í MR-M, og her hevur landsstýrismaðurin í umhvørvismálum luttikið síðan miðskeiðis í 90 árunum. Luttøka á embætismannakommitefundum (EK-M) og í "arbeiðsudvalget" (AU) hevur somuleiðis havt føroyska luttøku. Umboð fyri HS hava luttkið í EK-M.
Í Umhvørvisráðharrasamstarvinum í ministararáðnum eru 5 fastir arbeiðsbólkar og 7 bólkar, sum umhvørvisráðharrar hava saman við øðrum ráðharraøkjum.
Heilsufrøðiliga starvsstovan hevur umboð í hesum bólkum:
Arbeiðsbólkurin viðv "Produkter og affald": HS, og serliga deildarleiðarin fyri umhvørvisdeildina, hevur verið virkin í bólkinum síðan fyrst í 90 árunum. Føroyar gjørdist formansland í bólkinum pr 1. januar 2004. Í hesum samstarvi luttaka Føroyar eisini í ymiskum verkætlanarsamstarvi, serliga innan Smásamfelagsøkið, Best Tøku Tøkni, Brennistøðir, Tyrvingarpláss og Komposíering.
Arbeiðsbólkurin viðv. "Miljøovervågning og Data": HS og serliga Maria Dam, hevur luttikið virkin í bólkinum síðan miðskeiðis í 90 árunum. Av týdningi fyri Føroyar kann serliga nevnast kanningarsamstarv innan umhvørviseitrandi evnir og virksemið innan lívfrøðiligt margfeldi á havinum.
Arbeiðsbólkurin viðv. "Hav og luft": HS og serliga Maria G. Hansen hevur síðan 2001 verið føroyskt umboð í hesum bólki. Av ígongdverandi verkætlanum av týdningi fyri Føroyar kunnu nevnast: - Kanningar av nýggjum umhvørviseiturevnum í Føroyum, Íslandi og í Eystursjónum og - Stutttíðarárin av oljudálking.
Arbeiðsbólkurin viðv. "Kemikalier": Einki føroyskt umboð luttekur í bólkinum. Umboð fyri HS fylgja tó við í arbeiðinum hjá bólkinum.
Av bólkum, sum umhvørvisráðharrar hava saman við øðrum ráðharraøkjum, kunnu nevnast:
Samstarvsbólkurin viðv. "Miljø og fiskeri": Umboð fyri HS hava verið virkin seinastu árini. I løtuni er fylgjandi verkætlan um burturkast frá skipum serliga viðkomandi fyri Føroyar.
Niðanfyri sæst eitt yvirlit yvir tað Norðurlandasamstarv, sum Umhvørvisdeildin á stovninum luttekur í:
	Navn
	Samstarvshøpi
	Umboð

	Norðurlendska ráðharraráðið

	EK-M
	Embætisfólk
	JPJ

	Produkt-og avfall (PA)
	Arbeiðsbólkur undir EK-M
	JPJ

	Miljøovervågning og - Data (NMD)
	Arbeiðsbólkur undir EK-M
	MD

	Hav og luft
	Arbeiðsbólkur undir EK-M
	MGH

	Kemikaliur
	Arbeiðsbólkur undir EK-M
	(EE/JPJ)

	Miljø og Fiskeri (MIFI)
	Tvørsektorielt samstarv
	JO

	
	
	

	Smásamfelagsbólkurin
	Verkætlan undir PA
	JPJ

	BAT
	Verkætlan undir PA
	JO

	Brenning
	Verkætlan undir PA
	EE

	Tyrving (deponi)
	Verkætlan undir PA
	EE

	Sankutøð (kompost)
	Verkætlan undir PA
	EE

	
	
	

	Norð-Atlantisk Havráðstevna
	vest-Norðurlendska havøkið
	JPJ


Niðurstøða

Serliga tað norðurlendska samstarvið hevur verðið týdningarmikið fyri HS, tí tað hevur borið til at viðgjørt felags trupulleikar við starvsfelagar, umframt at tað hevur borið til at havt verkætlanir og kunnandi fundir um mál av stórum týdningi í Føroyum.
Samstarvið, sum Heilsufrøðigliga starvsstovan hevur luttikið í, hevur havt sera stóran týdning fyri fakøkini sum HS varðar av, bæði fakliga og fíggjarliga.
Frágreiðing frá Fiskimálaráðnum um norðurlandasamstarvið
Málsøkið hjá Ráðharraráðnum fyri fiskivinnu, jarðar- og skógarbrúk og matfeingi viðgerð mat- og brúkarapolitisk sjónarmið av føðivørum frá jørð/fjørð til borð og skógbrúksspurningar. Undir hesum ráðharraøkið eru 3 embætismannabólkar fyri ávikavist 1. Fiskivinnu, 2. Jarðar- og skógarbrúk og 3. Matfeingi. Fiskimálaráðið luttekur í embætismannabólkinum fyri fiskivinnu.
1. Fiskivinnusamstarvið, NEF
Tað norðurlendska fiskivinnusamstarvið umfatar allar partar av føðivørum, sum hava sín uppruna í fiski-ella alivinnuni.
Samstarvið tekur útgangstøði í, at Norðurlond hava fingið eina alheims góðkenning fyri sína burðardyggu umsiting av livandi tilfeinginum. Nøkur av teimum Norðurlendsku londunum eru millum heimsins størstu fiskivinnutjóðir, og fyri londini í útnorði, er fiskivinnan tann berandi vinnan í landsbúskapinum.
Fyri framtíðar brúkaran vil tann norðurlendska fískivinnan hava ein øktan týdning sum veitari av sunnum og tryggum mati.
Tað yvirskipaða stevnumiðið fyri NEF er at virka íyri einari burðardyggari menning av fiskivinnuni í Norðurlondum saman við einum reinum og góðum havumhvørvi. Við hesum fær brúkarin ein tryggjaðan møguleika fyri at velja góðan og sunnan mat við eini høgari góðsku.
Hetta stevnumið ber við sær, at vernd av teimum norðurlendsku hav- og vistskipanum saman við eini burðardyggari nýtslu av livandi tilfeinginum er grundarsteinurin í norðurlendska fiskivinnusamstarvinum.
Fiskivinnusamstarvið byggir á fiskivinnupolitikkin í teimum einstøku londunum og birtir upp undir at finna felags loysnir, sum gevur betri úrslit enn bert tær heimligu.
Av politiskum raðfestingum í 2004 skulu serliga nevnast: Føðivørutrygd, vernd av náttúrutilfeinginum og burðardygg menning saman við gransking og útbúgving.
Fígging
Játtanin til samlaða ráðharraøkið var 37.670 mió kr. í 2004. Herav var ein pulja á kr. 5.340 mió sett av til felags raðfest virksemi og 5 mió kr. til verkætlanir serstakt fyri fiskivinnuøkið.
Merking av fiskavørum
NEF hevur í fleiri ár arbeitt við og stuðla fíggjarliga tiltøkum, ið fevna um merking av fiskavørum.
Seinasta tiltakið er at fáa FAO at gera reglur um merking av fiski, sum stava frá burðardyggum fiskiskapi, sum skulu verða galdandi globalt. Í 2004 varð hildin ein teknisk ráðstevna um hetta evnið, har íslendingar høvdu leiðsluna. Í hesum sambandi varð gjørt eitt útgreinað uppskot um krøv og skipan av hesi merking. Komið varð tó ikki á mál, og arbeitt verður víðari við merkingini, soleiðis at endalig støða kann takast á fundi í FAO í mars mánað 2005. Somuleiðis hevur NAF verið við til at fíggja eitt norðurlendskt vinnutiltak viðvíkjandi umhvørvisrnerking, sum eitt alternativ til ta merking, sum Marine Stewardship Counsil(MSC)bjóðar.
Baltisku londini
Sambært nýggja politikkinum hjá Ráðharraráðnum mótvegis Baltisku londunum, skal samstarvið við hesi lond finna ein annan leist, nú londini eru limir í ES. Samstarvið verður broytt soleiðis, at hesi lond framyvir sjálvi gjalda sín part av møguligum verkætlanum. Samstarvið við Baltisku londini skal eisini økjast. I hesum sambandi hava umboð fyri fiskivinnusamstarvið verið við eini størri delegatión í Baltisku londunum at finna evnir og vegir til eitt økt samstarv. Umboð fyri baltisku myndugleikarnar vóru eisini á fundi við NEF í Stockholm undir fundinum hjá Norðurlandaráðnum í november, har framtíðarsamstarvið var á skránni.
Nýggj arbeiðsætlan
Arbeiðið í fyrru helvt av 2004 gekk til nógv innanhýsis arbeiði við nýggjum arbeiðsætlanum fyri tíðarskeiðið 2005 - 2008. Gjørd er nýggj ætlan fyri Ministararáðið, sum fiskivinnusamstarvið er partur av, umframt at nýggj ætlan er gjørd fyri genetiskt tilfeingi. Eitt álit um at upprætta eina felags Granskingar- og undirvísingarætlan fyri Ministararáðið varð gjørd samstundis, men ministarafundurin í Íslandi samtykti ikki at fylgja tilráðingini.
Ráðstevnur
A vári 2004 gjørdi Kjartan Hoydal eina evaluering av ftskivinnusamstarvinum fyri farna strategiskeið, og Jesper Heldbo gjørdi eina kanning av vitanartørvinum norrøna fiskivinnan hevur. Hesar báðar frágreiðingar vóru, saman við nýggju arbeiðsætlanini, grundarlag undir einari ráðstevnu, sum NEF skipaði fyri í Álesund í heyst.
NEF stuðlaði í 2004 báðum teimum íslendsku ráðstevnunum "Marine strategier" og "Sikker mad", umframt eina netverk- og samskiftisverkætlan um sunnan og heilsugóðan sjómat.
Ráðgevi á fiskivinnuøkinum
Manningarskifti var á fiskivinnuskútuni í 2004. Jesper Heldbo fór frá eftir 8 árum í ráðgevarasessinum, og Ásmundur Guðjónsson tók við starvinum tann 1. mars 2004. Hann er einasti føroyingur í Norrøna ráðharraráðnum í løtuni.
Ráðharrafundurin 2004
Ráðharrafundurin í 2004 varð hildin á Akureyri í Íslandi við luttøku av Bjørn Kalsø, landsstyrismanni í fiskivinnumálum. Umframt sjálvan ráðharrafundin var eisini sokallaður NKO-fundur har umboð fyri vinnufeløg, embætisverkið og politikarar luttóku. Á NKO-fundinum vórðu m.a. viðgjørdir spurningar um merking av fiski frá burðardyggum fiskiskapi og trupulleikarnir viðvíkjandi útblaking av veiðu (discard).
Ráðharrafundurin góðkendi tær báðar arbeiðsætlanirnar "Handlingsprogram for Ministerrådet FJSL" og "Strategi for genetiske ressourcer", sum soleiðis verða galdandi fyri komandi 4-ára skeiðið.
Ráðharrafundurin samtykti eina "deklaratión" um burðardygga fiskiveiðu, har ráðharrarnir tóku undir við tí arbeiði, sum verður gjørt innan umhvørvismerking í FAO og viðmæltu eitt framhaldandi arbeiði við hesum. Harafturat staðfestu ráðharrarnir truplu støðuna viðvíkjandi útblaking og viðmæltu londunum at finna skilagóðar loysnir, fyri at minka um vandamálið við útblaking av veiðu.
2.
Umhvørvis- og fiskivinnusamstarv, MI-FI
MI-FI hevur til endamáls at ávirka alheims átøk, sum viðvíkja náttúrutilfeingisspurningum um havumhvørvið. Ætlanin er at økja samskipanina av umhvørvisatlitum innan fiskivinnuna fyri at tryggja eina burðardygga menning av livandi tilfeinginum, og at tryggja eitt gott havumhvørvi, sum støði undir varðveiting av einum lívfrøðiligum fjølbroytni, sum tryggjar eina burðardygga vinnu.
MIFI hevur eina fíggjarætlan á kr. 2 mió, sum er ætlað til verkætlanir innan fyri hetta virkisøkið.
3.
 Samskipanarbólkurin
í 2004 varð settur em samskipanarbólkur fyri ráðharraøkið, sum skal tryggja ein dialog og samskipan millum teir 3 embætismannabólkarnar NEF, NÆJS og ÆK-livs.
Vinnamálaráðið umboðar Føroyar í hesum bólki.
4.
 Fiskivinnugransking (NAF)
í NAF verður arbeitt við at játta pening til granskingar- og menningarverkætlan, sum hava "Nordiska nyttu". NAF hevur eitt granskingarprogramm, sum stuðul verður játtaður eftir. Stuðul verður latin til verkætlanir, sum hava minst 3 norðurlendskar samstarvsfelagar. Hetta kunnu vera granskingarstovnar ella vinna. Verkætlanirnar spenna rættuliga breitt: Innan havgransking, menning av reiðskapi, burðardyggan fiskiskap og tøkniliga menning av ymiskum slagi.
NAF hevur saman við Ministararáðnum fyri gransking og undirvísing sett á stovn Nordic Marine Academy (NMA) og hevur játtan á 1. mió um árið í trý ár til endamálið. Ætlanin við NMA er at bjóða út útbúgving til granskarar (Phd'arar) í Norðurlondum. Henda útbúgvingin verður fyriskipað í samstarvi millum granskingarstovnarnar mnan marina gransking í Norðurlondum.
Á NAF fundi í august 2004 legði umboð fyri norska Granskingarráðið fram arbeiði, sum norðmenn hava gjørt í samband við 7 rammuprogramm hjá ES. Norðmenn hava lagt stórt arbeiði í at argumentera fyri, at OCEANS skal verða eitt temaøki í 7. rammuprogramminum. Norska Forskningsráðið bað um undirtøku fyri hesum hjá hinum Norðurlondunum.
Føroyskir limir í fiskivinnusamstarvinum
NEF:
Sólja í Ólavsstovu, deildarstjóri
MIFI:
Sólja í Ólavsstovu, deildarstjóri
NAF:
Marita Rasmussen, Leon Smith, Hóraldur Joensen
Frágreiðing frá Vinnumálaráðnum um norðurlandasamstarvið
Vinnumálaráðið   hevur   gjørt   frágreiðingar,   ið   í   stuttum   lýsa   føroysku   luttøkuna   á niðanfyristandandi økjunum:
· Arbeiðsmarknaður
· Samferðsla
· Fiskivinna, landbúnaður, skógarvinna og matvøruframleiðsla
· Orka og samstarv hjá Heilsufrøðiligu starvsstovuni innan matvøruøkið
Yvirskipað hevur Vinnumálaráðið stuðlað íslendska formansskapinum í farna ári at arbeiða meira miðvíst við viðurskiftum á Vesturnorðurlendska økinum. Eisini verður hildið, at tað er jaligt, at dentur hevur verið lagdur á samstarvið við baltisku londini, men samstundis hevur verið gjørt vart við, at tað er týdningarmikið at halda fast við interna arbeiðið í Norðurlondum, fyri at fáa londini at virka meira sum ein eind.
Arbeiðsmarknaður
Grundarlag og endamál
Grundarlagið fyri samarbeiðinum er á arbeiðsmarknaðarøkinum sáttmálin firá 1982 (tann 1. er frá 1954) um ein felags norðurlendskan arbeiðsmarknað, har eftir norðurlendskir arbeiðstakarar og arbeiðsgevarar verða viðgjørdir eftir somu reglum sum ríkisborgarar í avvarðandi landi. Endamálið við samarbeiðinum er, at tað skal vera arbeiði til øll í limalondunum og at samarbeiða um hetta.
Á arbeiðsumhvørvisøkinnm er arbeiðsumhvørvissáttmálin frá 1989 galdandi. Í hesum sáttmálanum verða tey grundleggjandi prinsippini fyri norðurlendska samarbeiðinum á arbeiðsumhvørvisøkinum ásett. Høvuðsendamálið er at arbeiða fyri einum alt betri, heilsuvinaligari og tryggari arbeiðsumhvørvi.
Skipan og figging
MR-A (Ministerådet for arbejdsmarkeds- og arbejdsmiljøspørgsmål) hevur ábyrgdina av politisku prioriteringunum og tekur støðu til fíggjarætlanina fyri økið. MR-A hevur ein fund árliga. EK-A (Embedsmandskomité for arbejdsmarkeds- og arbejdsmiljøspørgsmål) hevur ábyrgdina av at fyrireika MR-A fundirnar,  at fremja tær avgerðir, sum MR-A hevur tikið og at fylgja gongdini á arbeiðsmarknaðar- og arbeiðsumhvøvisøkinum. EK-A hevur 2 fundir árliga, har Føroyar vanliga luttaka við einum embætisfólki. Nevndir undir EK-A hava ábyrgdina av, at avgerðirnar konkret verða gjøgnumførdar,og taka m.a. støðu til umsóknir um fíggjarligan stuðul til at gera frágreiðingar, gransking, konferensur, seminar o.a. Fíggjarætlanin fyri samarbeiðið er uppá uml. 12-13 mió. kr.
Evni til viðgerðar í  2004 m.a.:
1. Burturbeining av forðingum fyri flyting millum norðurlond av arbeiðsmegi orsakað av landamørkum
2. ES-víðkanin
3. Endurskoðan av sáttmálanum um felags norðurlendska arbeiðsmarknaðin
Ad 1.
· Tað skal kunnast betur um treytirnar fyri at gerast limir í arbeiðsloysistryggingunum í ymsu limalondunum
· Gerast skal yvirlit yvir størv, har tað krevst ríkisborgararættur fram um fakligan førleika
· Arbeiðsbólkur kannar, hvussu alnetið kann verða nýtt í sambandi við arbeiðsávísing millum norðurlond.
Ad. 2.
•   Av tí at tað var ein ávísur ótti fyri, at innflutningur av arbeiðsmegi frá nýggju ES -limalondunum fór at leggja trýst á arbeiðsmarknaðin og sosialu skipanirnar, hava flest øll norðurlond tikið fyrivarni og ásett eina ella aðra skiftisskipan viðvíkjandi fríari atgongd til arbeiðsmarknaðin.
Ad 3.
•
Endamálið er at tillaga sáttmálan at ES - reglunum, men atlit skulu takast at støðuni hjá Føroyum, Grønlandi og Álandi. Fyri Føroyar merkir hetta, at ríkisborgarar úr londum uttan fyri norðurlond, sum eru í familju við norðurlendskar arbeiðstakarar í Føroyum, kunnu fáa arbeiði her, uttan at tað krevst arbeiðsloyvi. Á sama hátt kunnu ríkisborgarar í londum uttan fyri norðurlond, sum eru í familju við føroying, sum tekur arbeiði í einum norðurlandi, taka arbeiði í sama landi, uttan at søkja um arbeiðsloyvi har. Ein embætismaður úr Føroyum er   í   arbeiðsbólkinum,   sum   ger   útkast   til   nýggjan   sáttmála,   og   Føroyar   hava   í arbeiðsbólkinum  tikið   undir  við  broytingunum.   Nýggi   sáttmálin  broytir   annars  ikki rættarstøðuna hjá føroyingum, sum taka arbeiði í einum øðrum norðurlandi, ella støðuna hjá norðurlendingum, sum taka arbeiði her.
Samarbeiðsætlan 2005- 2008
Í samstarvsætlanini á arbeiðsmarknaðar- og arbeiðsumhvørvisøkinum fyri tíðarskeiðið 2005-2004 eru tvær sjálvstøðugar høvuðsprioriteringar (arbeiðslívspolitikkur: hugtak, sum fevnir um arbeiðsmarknaðar-. arbeiðsumhvørvis -, og arbeiðsrættarøkið):
1. Arbeiðslívspolitikkur innan fyri Norðurlond
2. Norðurlendskur arbeiðslívspolitikkur í samspæli við ES/EBS og onnur millumtjóða fora
Meðan Danmark hevur formansskapin í 2005 fara fylgjandi pkt. í samstarvsætlanini at seta dám á samstarvið í 2005:
· Sjúkufrávera - tiltøk og royndir, heruppií konferensur og ger av frágreiðing
· Analysa av felags norðurlendska arbeiðsmarknaðinum - royndir, heruppí ger av                frágreiðing
· Sáttmálin - viðgerð og undirskriving.
Skipanir
Av skipanum undir MR-A kunnu nevnast

Nordjobb: Skipan, sum skal hjálpa norðurlendskum ungdómi at fáa arbeiði í summarferium í einum øðrum norðurlendskum landi.
Niva: Høvuðsuppgávan er at spjaða vitan til at fremja eitt gott arbeiðsumhvørvi. Hetta verður gjørt við at fremja tvørvísindaligt víðari- og spesialútbúgving viðvíkjandi arbeiðsumhvørvi.
Samferðsla
Undir Nordisk Ministerråd fyri trafíkspørgsmál er skipað "Nordisk Embedsmandskomite for Trafíkspørgsmál (NÄT)". Uppgávan hjá NÄT er at samstarva um mál, ið viðvíkja flutningi og infrastrukturi, har tað er ein fyrimunur at samstarva í Norðurlendskum høpi. Undir NÄT eru sonevndir temabólkar skipaðir, sum arbeiða meira konkret við teimum evnum, sum verða NÄT raðfestir.
Uppgávurnar hjá NÄT era m.a.:
· At fyrireika dagsskránna hjá Ministararáðnum og at tryggja, at avgerðirnar hjá Ministararáðnum verða útintar
· At tryggja, at virkisætlanirnar fyri samstarvið innan transport verða útintar.
· At gera uppskot til fíggjarætlan fyri NÄT
· At samskifta um felags áhugamál
· At stýra og eftirmeta arbeiðið hjá temabólkunum
Í 2004 hevur bólkurin m.a. viðgjørt eina frágreiðing um sjóvegis og loftvegis flutning millum Ísland, Grønland og Føroyar. Ísland umhugsar at skipa fyri eini ráðstevnu um henda spuming.
Annars hevur bólkurin í 2004 serliga viðgjørt evnini infrastrukturplanlegging og alternativa fígging av íløgum í undirstøðukervið.
Árliga fíggjarætlanin hjá bólkinum er uml. 1 mió. kr. Árliga. Í 2005 verður fundur í Føroyum.
Orka
Undir Nordisk Ministerråd fyri trafikspørgsmål er skipað "Nordisk Embedsmandskomite for Energi" (EK-ENERGI). Uppgávan hjá EK-ENERGI er at samstarva um orkuspurningar.
Samstarvað verður serliga um hesi evni:
· El-marknaðarspurningar
· Klimaspurningar í samband við orkuframleiðslu
· Regionalt samstarv
Vinnumálaráðið hevur luttikið í samstarvinum m.a. í sambandi við arbeiðið at orða ein føroyskan orkupolitikk og at gera nýggja el-veitingarlóg.
Fiskivinna, landbúnaður, skógarvinna og matvøruframleiðsla
Undir Nordisk Ministerråd fyri fiskeri, jord- og skovbrug og levnedsmidler er skipað ein samskipanarbólkur "Koordinationsgruppen for fiskeri, jord- og skovbrug og levnedsmidler (KG-FJSL), sum m.a. skal samskipa arbeiðið hjá trimum embætismannakomiteum:
· Nordisk Embedsmandskomite for Fiskerispørgsmål (NEF)
· Nordisk Embedsmandskomite for Jord- og Skovbrug (NEJS)
· Nordisk Embedsmandskomite for Levnedsmiddelspørgsmål (ÄK-Livs)
KG-FJSL skal hittast minst eina ferð um árið og tekur avgerðir um:
· Dagskránna hjá ministararáðnum
· Kostnaðarætlanir fyri NMRS
· Felags strategiir
Í løtuni verður harumframt arbeitt við
· hvussu sambandið er millum norðurlanda og nationala aktivitetin,
· hvussu økini, sum NMR prioriterar, verða fíggjað, og
· hvussu arbeiðið hjá ymsu embætismannakomiteunum kann skipast betur.
Í hesum arbeiði hava Føroyar ta støðu, at havast skal fyri eyga, at fiskivinnuøkið, sum hevur ein so avgerandi leiklut í ávísum pørtum av Norðurlondunum, framvegis kemur at hava ein sjónligan og serstakan leiklut, og at tað ikki verður slúkt av øðrum týdningarmiklum økjum hjá hinum londunum.
KG-FJSL hevur havt fýra fundir í 2004, og hava Føroyar verið nmboðaðar á trimum av teimum.
Skógarvinna
Skógrøkt landsins tekur lut í hesum stýrum og arbeiðsbólkum undir NMR:
Síðan 2001 røkir landsskógarvørðurin føroysku umboðanina í stýrinum fyri norrøna granskingarráðið SamNordisk Skogsforskning (SNS), sí www.nordiskskogforskning.org, har Føroyar eiga eygleiðararætt. SNS rindar allar útreiðslur av fundarvirksemi o.t. Tað er Vinnumálaráðið, sum røkir føroysku umboðanina í Nordisk Embedsmandskomite for Jord- og Skovbrugsspørgsmál (NEJS) (www.norden.org/jord_skog/sk/embetsmannskomite.asp), ið tilnevnir umboðanina í stýrið fyri SNS.

 Landsskógarvørðurin tók lut á hálvársfundum SNSs í Noreg (Akershus, 26. og 27. mai 2004) og í Svøríki (Umeá, 18. og 19. november 2004).
Skógrøkt landsins hevur havt fullgildigan limaskap í Nordisk Arboretudvalg (NAU) síðan síðst í 1970-árunum. NAU er ein av føstu netverksbólkunum undir SNS.

 Landsskógarvørðurin var formaður NAUs 1996-2000. NAU ársfundurin 2004 varð hildin í Grønlandi (Narsarsuaq ' 30./7. - 6./8.). Eingin føroysk umboðan á fundinum.
Skógrøkt landsins tekur lut í hesum NMR fíggjaðu verkætlanum: "Plant protection by beneficial soil organisms" (SNS verkætlan 84) og " Effects of afforestation on ecosystems, local communities, and landscape in the Nordic region (AFFORNORD)". Verkætlanin verður róst í "AKUREYRI-deklarationen frá Nordisk Ministerrád (Fiskeri, Jord- og Skovbrugs- og Levnedsmiddelministrene) (www.norden.org/MR-fisk-livs-jord/ministermoede2004/index.asp), Ministerdeklaratíon vedtaget 13. august 2004 i Akureyri.
Tróndur Leivsson er limur í Gentilfeingisnevndini hjá Vinnumálaráðnum. í hesum sambandi er samstarv við Nordisk Genbank Husdyr (NGH), Nordisk Genbank (NGB) og Nordisk Genressourcerád (NGR). Luttøka á NMR fyriskipaðu ráðstevnuni "Nordisk landbruk 1 post-genom tid - genetikkens betydning for landbrukets utvikling”, Ísland (Akureyri 10. - 12. august 2004) (www.nordgenL.org/seminarer/seminarer.htm).

Norðurlanda samstarv innan matvøruøkið - status árslok 2004
Heilsufrøðiliga starvsstovan (hereftir HS) hevur umboð í NMKL, t.e. Nordisk Metodik Komite for Levendsmidler har Føroyar hava sjálvstøðuga umboðan. Haraftrat eru umboðini hjá HS limir í donsku Nationalkomiteini for levnedsmidler.
Báðir bólkarnir arbeiða serstakliga við øllum tí, sum hoyrir kanningarstovum til, so sum greiningar, interkaliberingar o.a.
Til fyri nøkrum árum síðani, var HS eisini umboðað í EK-livs, men hevur HS ikki luttikið í hesum samstarvinum seinastu árini.
Samstarvið, sum Heilsufrøðiliga starvsstovan hevur luttikið í, hevur havt sera stóran týdning fyri fakøkini, sum HS varðar av, bæði fakliga og fíggjarliga.
Norðurlanda samstarv innan veterinerøkið - status árslok 2004

Heilsufrøðiliga starvsstovan hevur onga luttøku innan hetta økið í norðurlendska samstarvinum.

Frágreiðing frá Almanna- og heilsumálaráðnum 
Almanna- og heilsumálaráðið luttekur í norðurlendskum samstarvi innan almanna- og heilsumál, javnstøðumál, byggi- og bústaðarmál og innan arbeiði móti narkotika-nýtslu. Harumframt luttekur Almanna- og heilsumálaráðið í norðurlendskum samstarvi um hagtøl á almanna- og heilsuøkinum.
Almanna- og heilsuøkið
EK-S
Almanna- og heilsumálaráðið luttekur í samstarvinum innan almanna- og heilsuøkið. Embætismannanevndin EK-S, tað er Embetsmannakommitteen for Social- og helsespørgsmál, kemur vanliga saman tvær ferðir um árið og er mannað við umleið 5 embætisfólkum frá hvørjum Norðurlandi. Almanna- og heilsumálaráðið luttekur vanliga við einum umboði í nevndini.
Grundarlagið undir samstarvinum í 2004 á almanna- og heilsuøkinum hevur verið ein samstarvssætlan fyri tíðarskeiðið 2001-2005. Høvuðsøkini í hesari ætlan eru:
· at beina burtur forðingar fyri at flyta millum Norðurlond

· at menna tey norðurlendsku vælferðarsamfeløgini í sambandi við nýggjar evropeiskar og altjóða avbjóðingar.

· at menna tað norðurlendska samstarvið við tey norðurlendsku nærumhvørvini
· at býta um tilfar um almanna- og heilsuøkið og at kunna um royndir, sum hvørt einstakt landið hevur á økinum

I 2004 hevur Ísland havt formansskapin. Innan fyri yvirsskipaða grundarlagið á almanna- og heilsuøkinum raðfesti Ísland serliga at arbeiðast skuldi við hesum økjum í 2004:
· at betra um fólkaheilsuna

· at samstarva meira innan telduøkið á alrnanna- og heilsuøkinum

· at menna samstarvið við nærumhvørvini
· at betra um tænastuna hjá børnum við serligum tørvi
· at betra um arbeiðið ímóti rúsevnanýtslu
· at arbeiða við starvsfólkapolikki innan almanna- og heilsuøkið
· at samskipa eldrarøkt

Samstarv
Sum ítøkiligt dømi um samstarv innan økini, ið nevnd eru omanfyri, kann nevnast, at ein arbeiðsbólkur undir embætismannanevndini arbeiðir við at fáa felags standardir fyri at máta góðskuna í heilsuverkinum. Vegna vantandi arbeiðsorku luttekur Almanna- og heilsumálaráðið ikki beinleiðis í hesum arbeiði, men hevur gjørt avtalu um at fáa tilfar frá fundunum, soleiðis at fylgt kann verða við hesum arbeiði. Seinni skal støða takast til, um Føroyar skulu nýta teir standardir, ið nevndin kemur fram til.
Sum eitt annað dømi kann nevnast, at ein stór granskingarverkætlan er sett í verk, har granskað verður í teimum norðurlendsku vælferðarmodellunum. Ein verkætlan í tí samlaðu verkætlanini snýr seg um "útnorðurlendsk vælferðarpolitisk viðurskifti, Føroyar, Grønland og Ísland". Føroyar luttaka í hesi verkætlan.
Í 2005 hevur Danmark formansskapin í Nordisk Ministerråd. Í hesum sambandi hava Danmark og Føroyar gjørt avtalu um, at ráðharrafundurin á almanna- og heilsuøkinum verður hildin í Føroyum 13.-15. juni 2005.
Javnstøða
EK-JAM
Almanna- og heilsumálaráðið luttekur í samstarvinum um javnstøðu í Nordisk Ministerrád. Fulltrúin luttekur á fundum í EK-JAM, sum er embetsmannakommitten for jamstalldhet. Í 2004 luttók føroyski fulltrúin á tveimum fundum í EK-JAM. Harumframt luttóku landsstýrismaðurin, aðalstjórin og fulltrúin á ráðharrafundi í Reykjavík í september 2004.
Grundarlagið undir arbeiðinum hjá EK-JAM er ein virkisætlan fyri norðurlendskt samstarv á javnstøðuøkinum fyri árini 2001 til 2005. Høvuðsøkini í hesari virkisætlan eru:
· Kyns- og javnstøðuperspektiv í norðurlendskum búskaparpolitikki
· Menn og javnstøða
· Harðskapur móti kvinnum

Onnur øki, ið eru høgt raðfest í virkisætlanini, eru javnstøða á arbeiðsmarknaðinum, ungdómur og javnstøða og lønarmunur vegna kyn. Arbeitt verður við nógvum verkætlanum í samsvari við virkisætlanina. At taka lut í verkætlanum er orkukrevjandi, bæði hvat fígging og arbeiðsorku viðvíkur. Við okkara lutfalsliga avmarkaða tilfeingi ber ikki til at luttaka í øllum verkætlanunum.
Verkætlan Pornografí og ungdom
Landsstýrismaðurin í almanna- og heilsumálum gjørdi av at lata kr. 30.000,- í fígging til eina granskingarverkætlan, fyri at føroyskir granskarar fáa møguleika at luttaka í verkætlanini. Talan er um eina verkætlan við heitinum Hvordan pornografiens udbredelse påvirker pigers og drenges opfattelse af køn. Verkætlanin hevur til endamáls at kanna, hvørjar royndir og hvørja áskoðan, norðurlendskir ungdómar hava, tá talan er um pomografi og seksualitet. Tað er NIKK, Nordisk Institut for kvinde- og kønsforskning, sum stendur fyri verkætlanini eftir boðum frá Nordisk ministerråd.
Tveir føroyskir granskarar standa fyri kanningini í Føroyum.
Javnstøðunevndin og norðurlendskt samstarv
Forkvinnan í Javnstøðunevndini er við í samstarvi millum norðurlendskar javnstøðunevndir. Tey hittast eina ferð um árið. í 2004 var fundurin í Keypmannahavn. Á skránni vóru framløgur um virksemið síðani seinasta ársfundin, fyrilestrar og kjak.
Bústaðarmál
EK-BYGG
Føroyar hava luttikið í samstarvinum í EK-BYGG, tað er embetsmannskommitteen for samarbete inom byggsektorn, síðani á vári 2003. Samstarvið hevur fyrst og fremst verið nýtt til at fáa atgongd til vitan og royndir úr hinum Norðurlondunum, eins og samstarv eisini er fingið í lag á bústaðarpolitiska økinum.
í sambandi við ársfundin í Norðanlandaráðnum, luttók Hans Pauli Strøm, landsstýrismaður, á ráðharrafundi hjá norðurlendsku bústaðarmálaráðharrunum. Á skránni vóru m.a. hesi evni: By-og boligpolitik, herunder social boligpolitik, problemer omkring center og periferi, nedbrydning af grænsehindringer imellem de nordiske lande, de baltiske lande og Polen på byggeområdet samt andre aktuelle boligpolitiske emner.
Samstarv
í skrá síni fyri norðurlendska samstarvið í 2004, hevur íslendski formansskapurin lagt stóran dent á at menna útnorðurlendska samstarvið. Á bústaðarpolitiska økinum hevur í hesum sambandi áður verið heitt á Føroyar um at gera ítøkilig uppskot til, hvussu hetta samstarv kann mennast.
Fyrsta ítøkiliga úrslitið av samstarvinum var eitt sonevnt arbeiðsseminar um, hvussu bøtast kann um fólka- og bústaðarhagtøl í útnorðri. Tað varð hildið í Reykjavík í januar 2005, har ljós varð varpað á støðuna í teimum trimum londunum. ítøkiliga úrslitið av samstarvinum var eitt tilmæli um, at Hagstova Íslands og Hagstova Føroya taka stig til eina greining av, hvussu ein fólka- og bústaðarteljing kann fremjast á skynsamasta hátt.
Narkotika
EK-Narko
Almanna- og heilsumálaráðið hevur luttikið á fundum í MR- og EK-Narko síðani mars 2003 (Nordisk Ministerråd for Narkotikaspørgsmál og Embedsmandskomiteen for Narkotikaspørgsmál). Ein fulltrúi luttekur vegna Almanna- og heilsumálaráðið á fundunum.
Skipað verður vanliga fyri tveimum fundum árliga: einum EK-Narko fundi og einum MR- og EK-Narko fundi. í 2005 verða tveir EK-Narko fundir og eingin MR-Narko fundur. Fundirnir verða hildnir 9. og 10. mai í Føroyum og í Danmark í oktober.
Endamálið við samstarvinum í MR- og EK-Narko er at viðgera mál og átøk, sum á einhvønn hátt eru tengd at narkotika - herundir kunning um narkotikapolitisk átøk í Norðurlondum. Norðurlendskur narkotikapolitikkur hevur nógvar felags trupulleikar at dragast við, og hevur hetta við sær, at neyðugt er við yvirskipaðum politiskum raðfestingum, altjóða samstarvi, samstarvi millum myndugleikar og førleika- og kunningarbýti landanna millum.
Norðurlond hava leingi samstarvað á narkotikaøkinum. Í hesum samstarvi læra Føroyar av royndunum hjá hinum londunum og kunnu fylgja gongdini í átøkum o.ø. viðvíkjandi narkotika, narkotikafyribyrging, viðgerðarmøguleikum og tilboðum annars til rúseitursmisnýtarar.
MR- og EK-Narko samstarva við m.a. PNT (Polis och Tull i Norden) og NAD (Nordiska Namden for Alkohol- och Drogforskning).
Grundarlagið undir samstarvinum í MR- og EK-Narko er ein virkissætlan fyri tíðarskeiðið 2001-2005. Høvuðsøkini í hesi ætlan eru:
· samstarv,     kunnleika-     og     vitanarbýtíð     landanna     millum     um     átøk     móti narkotikamisnýtslu
· at betra um samstarvið við nærumhvørvið hjá Norðurlondum, tvs. Estland, Letland,
Litava og norðurvestur Russland
· samstarv, kunnleika- og vitanarbýti v.m. í evropeiskum og altjóða felagsskapum, eisini at samansjóða norðurlendsku sjónarmiðini viðvíkjandi narkotika í slíkum felagsskapum

· virkisætlanir verða orðaðar árliga

· frágreiðingar um gongdina við virkisætlanunum verða gjørdar árliga
NOMESCO og NOSOSCO
Almanna- og heilsumálaráðið luttekur í norðurlendska samstarvinum um hagtøl í NOMESCO (Nordic Medico Statistical Committee) og NOSOSCO (Nordic Social Statistical Committee). Hetta eru nevndir undir Norðurlandaráðnum, sum hava ábyrgdina av at samskipa hagtølini innan ávikavist heilsu- og almannaøkið. Nevndirnar hava til endamáls at seta í verk verkætlanir, lutvíst fyri at gera hagtølini betur hóskandi at samanbera og lutvíst fyri at tryggja, at kunnleikin á hagtalsøkinum í Norðurlondum verður nýttur á besta hátt. Báðar nevndirnar geva út árligar frágreiðingar við hagtølum um almanna- og heilsuøkið, men eisini verða útgivin úrslit frá serligum verkætlanum, kanningum o.s.fr.
Føroyar hava fingið limaskap í báðum nevndum í 2004, men hava tó í fleiri ár latið heilsuhagtøl til NOMESCO og havt umboðan í útgávubólkinum í NOMESCO. Føroyska luttøkan í NOSOSCO er nýggj, og verða føroysk almannahagtøl fyrstu ferð við í frágreiðingini, sum verður útgivin á heysti í 2005. Eitt umboð fyri Almanna- og heilsumálaráðið luttekur á fundi 2-3 ferðir árliga í hvørjari nevnd.
Frágreiðing frá Fíggjarmálaráðnum
MR-Finans
Norðurlendsku fíggjar- og búskaparmálaráðharrarnir samstarva  undir heitinum  MR-Finans.
2 árligir fundir
Norðurlendsku fíggjar- og búskaparmálaráðharramir hava tveir árligar fundir. Fyrri fundurin plagar at vera einaferð um várið og seinni fundurin er altíð í samband við árliga fundin hjá Norðurlandaráðnum mánaðarskifti oktober - november.
Fundtrnir byrja við, at allir fíggjarmálaráðharrarnir, eisini føroyski landsstýrismaðurin í fíggjarmálum, greiða frá fíggjar- og búskaparligu støðuni og útlitunum í teirra landi. Hereftir er orðaskifti um fíggjar- og búskaparpolitikk í breiðari høpi.
Á skránni eru vanliga eini 8-10 ymisk punkt, har tey flestu snúgva seg um felags norðulendskar verkætlanir á fíggjar- og búskaparøkinum. Eisini eru ES-viðurskifti og norðulendsk átøk í baltisku londunum á skránni.
Seinastu árini hava skattaspurningar fylt nógv á fundunum. Arbeitt verður móti at fáa skattareglurnar broyttar soleiðis, at so fáar skattligar forðingar sum møguligt verða hjá borgarum og fyritøkum, ið flyta millum norðurlond, og borgarum, ið arbeiða í tveimum ella fleiri londum.
AK-Finas og arbeiðsbólkar undir MR-finans
AK-Finans er embætismannabólkur undir MR-Finans, ið samskipar norðurlendska arbeiði á økinum og fyrireikar MR-Finans fundirnar. AK-Finans hevur einar 10 fundir árliga. Vit luttaka ikki á hesum fundum.
Tað sita eisini fleiri arbeiðsbólkar undir AK-Finans og arbeiða við verkætlanum. Vit luttaka ikki í nøkrum av hesum arbeiðsbólkum.
Umsiting av skattaavtalu
Føroyar luttaka sum sjálvstøðugur partur í felags norðurlendsku skattaavtaluni. Til at umsita hesa avtalu hava norðurlond ein embætismannabólk sitandi. Ein løgfrøðingur á Toll- og Skattstovu Føroya luttekur í hesum bólki.
Bólkurin virkar ikki beinleiðis undir MR-Finans ella AK-Finans, men í løtuni sær út til, at bólkurin kemur at virka í tøttum samstarvi við MR-Finans.

